
	1․ ՀՀ կառավարության 20.03.2025թ. N 335-Ն որոշմամբ ՀՀ արդարադատության նախարարության քրեակատարողական ծառայությանը հատկացվել է շուրջ 399.6 մլն դրամ՝ անվտանգության ապահովման հսկիչ սարքավորումների (միկրոալիքային և ռենտգեն սարքեր) ձեռքբերման նպատակով և կնքված պայմանագրերի արդյունքում առաջացել է 86.1 մլն դրամի տնտեսում, որից վերը նշված Նախագծով 39.6 մլն դրամը առաջարկվում է վերաբաշխել:
Ելնելով վերոգրյալից և հաշվի առնելով 2025թ. պետական բյուջեով կանխատեսված եկամուտների հավաքագրումը, ֆինանսական ռեսուրսների սահմանափակ հնարավորությունները, ինչպես նաև հնարավոր մակրոտնտեսական ռիսկերը՝ առաջարկում ենք գնման արդյունքում առաջացած տնտեսումը (86.1 մլն դրամ) վերադարձնել ՀՀ կառավարության պահուստային ֆոնդ և նշված ֆոնդից 39.6 մլն դրամ գումարի հատկացման հարցին անդրադառնալ ելնելով ՀՀ կառավարության ընդհանուր ծախսային առաջնահերթություններից:

	Չի ընդունվել է։
 «Հայաստանի Հանրապետության արդարադա-տության նախարարության քրեակատարողական հիմնարկների տեխնիկական հագեցվածության ապահովման նպատակով թվով յոթ քրեակատարողական հիմնարկների կարիքների համար 100 ԿՎԱ հզորության դիզելային գեներատորների ձեռքբերման հրատապությունը և առաջնահերթությունը պայմանավորված է առաջին հերթին քրեակատարողական հիմնարկների անվտանգային պայմանների ապահովմամբ։
Մասնավորապես․ ՀՀ ԱՆ «Աբովյան», «Արթիկ», «Գորիս» և «Վանաձոր» քրեակատարողական հիմնարկների դիզելային գեներատորները խափանված են և ներկա պահին շահագործման ենթակա չեն, իսկ ՀՀ ԱՆ «Նուբարաշեն», «Սևան» և «Վարդաշեն» քրեակատարողական հիմնարկների դիզելային գեներատորները շահագործվում են հաճախակի խափանումներով, իսկ մի շարք դեպքերում շահագործման մեջ գտնվող դիզելային գեներատորների հզորությունները չեն բավարարում քրեակատարողական հիմնարկների կարիքները։ 
Հարկ է նշել, որ նշված դիզելային գեներատորների անհրաժեշտությունը և հրատապությունը պայմանավորված է հոսանքազրկման դեպքում (քամի, ամպրոպ, պլանային անջատում, վթար) քրեակատարողական հիմնարկների պարագծերի անվտանգության ապահովման սարքավորումների աշխատանքի և լուսավորության, հիմնարկների մասնաշենքերում համապատասխան հսկողություն իրականացնելու համար անհրաժեշտ սարքավորումների (տեսախցիկների, համակարգիչների, ռենտգեն սարքերի, կամարային մետաղորսիչների) աշխատանքի և լուսավորության ապահովման նպատակով, ինչպես նաև քրեակատարողական հիմնարկների բնականոն աշխատանքի ապահովման համար։ Հոսանքազրկման դեպքում դիզելային գեներատորների բացակայությունը և/կամ դրանց խափանումներով աշխատանքը կարող է հանգեցնել քրեակատարողական հիմնարկներից հնարավոր փախուստի, արգելված իրերի ներթափանցման և այլ ոչ իրավաչափ գործողությունների իրականացման դեպքերի։ 
Միաժամանակ հարկ ենք համարում նշել, որ նշված դիզելային գեներատորների ձեռք բերումը ուղղակիորեն փոխկապակցված է քրեակատարաողական ծառայության կողմից իրականացվելիք այլ թվով երկու ծրագրերի հետ։ Մասնավորապես, ՀՀ վարչապետի հանձնարարությամբ նախատեսվում է ազատությունից զրկված անձանց ուղեկցումները իրականացնել ՀՀ ԱՆ քրեակատարողական ծառայության ուժերով։ Այդ նպատակով նախատեսվում է պահպանություն իրականացնող ստորաբաժանումների աշխատակից-ներին ներգրավվել ազատությունից զրկված անձանց ուղեկցումների գործընթացում։ Նշված ծրագրի իրագործման համար անհրաժեշտ է տեխնիկապես վերազինել նաև ՀՀ ԱՆ քրեակատարողական հիմնարկների պահպանության տարածքները՝ պարագծերի հսկողության նոր համակարգերի և տեսահսկման սարքավորումների ներդրմամբ և արդիականացմամբ։ Անհրաժեշտ  պարագծերի հսկողության նոր համակարգերի և տեսահսկման սարքավորումների բնականոն,  անխափան աշխատանքը ուղղակիորեն կապված է էլեկտրամատակարման անընդհատության հետ, ինչի իրականացման բաղադրիչ է հանդիսանում նոր և ժամանակակից դիզելային գեներատորները։   



